
Krav om utsett iverksetting av forvaltningsvedtak 
 
Vi syner til klagen din av 15.09.2017, der du på vegner av eigar av gbnr.148/5 klagar på vedtaket om 
rammeløyve til oppføring av lågblokk, løyve til opparbeiding av mellombels avkøyrsle frå Krekavegen 
og igangsetjingsløyve for riving av bygningar og grunnarbeid på eigedomen gbnr. 148/14 og 155/46 
får oppsetjande verknad. I same brev ber du om utsett iverksetting av vedtaket, dette er også 
gjenteke i seinare korrespondanse. 
 
Fylkesmannen har vurdert kravet om utsett iverksetting, men har ikkje teke kravet til følgje. Det er 
ikkje klagerett på denne avgjerda.  
 
Bakgrunn for saka 
Luster kommune gjorde 13.09.2017 vedtak om rammeløyve til oppføring av lågblokk, løyve til 
opparbeiding av mellombels avkøyrsle frå Krekavegen og igangsetjingsløyve for riving av bygningar 
og grunnarbeid på eigedomen gbnr. 148/14 og 155/46. Du klaga på vegner av eigar av gbnr. 148/5 
15.09.2017, og bad om utsett iverksetting av tiltaket.  
 
Du framhevar særskilt at vegframføringa er i strid med vedteken reguleringsplan, og du hevdar at 
mellombels køyreveg krev midlertidig dispensasjon frå reguleringsplanen.  
 
Du har også sendt brev og bede om utsett iverksetjing av klage på vedtak 18.10.2017 om igangsetjing 
av betongarbeid på gbnr. 155/46. Luster kommune gav 18.10.2017 løyve til igangsetjing av 
betongarbeid på gbnr. 155/46. Du klaga 26.10.2017 på vedtaket vegner av eigar av gbnr. 148/5, og 
bad i same brev om utsett iverksetting av tiltaket. Du viser her til brev frå kommunen dagsett 
03.10.2017, der det vart sagt at søknaden om igangsettingsløyve for betongarbeid ikkje ville bli 
realitetshandsama før klagen på kommunen sitt vedtak dagsett 13.09.2017 var endeleg avgjort.  
 
Fylkesmannen si vurdering  
Etter forvaltningslova § 42 kan underinstansen, klageinstans eller anna overordna organ avgjere at 
eit vedtak ikkje skal iverksettast før klagefristen er ute eller klagen er avgjort.  
 
Bakgrunnen for regelen er rettstryggleiksomsyn. For klagaren kan det vere avgjerande at vedtaket 
ikkje vert sett i verk før det er avgjort om klagen fører fram. Vi har gått gjennom saksdokumenta og 
det vedtaket det er klaga på. 
 
Vi kan ikkje sjå at tiltaket er irreversibelt, eller at iverksetting av vedtaket på annan måte fører til at 
klagarane ikkje har reell klagerett i saka.  

Når det gjeld den mellombelse køyrevegen, nemner vi at det ikkje er krav om løyve etter plan- og 
bygningslova til « … anlegg på eller i direkte tilknytning til bygge- eller anleggstomt hvor arbeid 
pågår.», jf. byggesaksforskrifta (SAK10) § 4-2 bokstav a. Det går fram av rettleiing frå Direktoratet for 
byggkvalitet at terrenginngrep kan omfattast av unntaket. Det går vidare fram av rettleiinga at slike 
inngrep må kunne tilbakeførast, og ikkje blir permanente etter at anleggsperioden er over.  
Kommunen har difor ikkje gjeve løyve etter plan- og bygningslova, men handsama løyvet etter 
veglova § 40. Kommunen har sett som vilkår at denne vegen skal tilbakeførast, og den utgjer såleis 
ikkje etter vårt syn eit irreversibelt tiltak. 
 
Vi ser derfor ikkje grunn til å gje klagen oppsettande verknad for vedtaket dagsett 13.09.2017.   
 
Når det gjeld vedtaket gjort av kommunen 18.10.2017, der du har klaga 26.10.2017, er denne 
klagesaka førebels ikkje motteken her, jf. fvl. § 33 fjerde ledd. Fylkesmannen er likevel klageinstans 
etter plan- og bygningslova og kan ta stilling til kravet med heimel i fvl. §§ 42, jf. 34 og pbl. § 1-9. 
Kravet er også sendt kommunen, som skal handsame kravet om utsett iverksetting av vedtaket. 
Kommunen er ikkje bunden av vår vurdering av dette spørsmålet. 
 
Du viser til at grunngjevinga for klagen er den same. Vi kan såleis ikkje sjå at det er grunn til å vurdere 
kravet om oppsetjande verknad annleis for denne klagen enn ovanfor. Vi konkluderer såleis med at 
det heller ikkje er grunn til å gje denne klagen oppsetjande verknad herifrå, slik kravet er opplyst.  
 
Vi presiserer at tiltakshavaren sjølv er ansvarleg for den økonomiske risikoen ved eventuelt 
å måtte rette eller føre tilbake tiltaket dersom vedtaket ikkje står seg ved overprøvinga. Vi orienterer 
samstundes om at vanleg handsamingstid for slike saker er inntil 3 månader etter at klagen er komen 
inn til Fylkesmannen, og at vi vil ta kontakt dersom det er behov for synfaring. 
 
 
 
Med helsing 
 

 
Brevet er godkjent elektronisk og har derfor ikkje underskrift. 
 
 
Kopi til:   
Luster kommune 
Hans Nes Bygg AS , Krekavegen 175 , 6869 HAFSLO

Arnt Erik Nordheim Jorunn Fosse Fidjestøl 
seniorrådgjevar   seniorrådgjevar 


